ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԱՀՄԱՆԱՄԵՐՁ ՀԱՄԱՅՆՔՆԵՐԻՆ ՏՐՎՈՂ ՍՈՑԻԱԼԱԿԱՆ ԱՋԱԿՑՈՒԹՅԱՆ ՓՈԽՀԱՏՈՒՑՄԱՆ ԵՆԹԱԿԱ ԾԱՎԱԼՆԵՐԸ ԵՎ ՓՈԽՀԱՏՈՒՑՄԱՆ ԿԱՐԳԸ ՀԱՍՏԱՏԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1444-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
 ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը (նպատակը)
Նախագծի նպատակը Սահմանամերձ համայնքների սոցիալական աջակցության մասին ՀՀ օրենքի կիրարկումն ապահովելն է: 

2. Կարգավորման հարաբերությունների ներկա վիճակը և առկա խնդիրները
 Սահմանամերձ համայնքների սոցիալական աջակցության մասին ՀՀ օրենքի 2-րդ հոդվածի 4-րդ մասի համաձայն փոխհատուցման ենթակա ծավալները և փոխհատուցման կարգը յուրաքանչյուր տարվա համար սահմանում է Հայաստանի Հանրապետության կառավարությունը: Նշված հարցի կարգավորումն առաջարկվում է որոշման նախագծի 1-ին կետով: 
Բացի վերը նշվածից՝ Սահմանամերձ համայնքների սոցիալական աջակցության մասին ՀՀ օրենքի 1-ին հոդվածի հիմքով Հայաստանի Հանրապետության կառավարության 18.12.2014թ-ի N 1444-Ն որոշման N 1 հավելվածով հաստատվել է սոցիալական աջակցություն ստացող սահմանամերձ համայնքների ցանկը, իսկ N 2 հավելվածով՝ այդ համայնքների ընտանիքների բնական գազի, էլեկտրաէներգիայի, ոռոգման ջրի սակագնի մասնակի փոխհատուցման ու գույքահարկի և հողի հարկի փոխհատուցման կարգը: Որոշման N 1 հավելվածի ցանկում (այսուհետ՝ Ցանկ) ընդգրկված մի  շարք համայնքներ ներառվել են խոշորացված համայնքների փնջերում՝ մասնավորապես ՀՀ Վայոց Ձորի Զառիթափ, ՀՀ Տավուշի մարզի Նոյեմբերյան և Կողբ խոշորացված համայնքների փնջերում:

Ստորև ներկայացվում է վերը նշված խոշորացված համայնքների կազմում ընդգրկված բնակավայրերի վերաբերյալ աղյուսակը, որտեղ ընդգծված են այն բնակավայրերը, որոնք ընդգրկված են ՀՀ կառավարության 18.12.2014թ-ի N 1444-Ն որոշման N 1 հավելվածի ցանկում

	Զառիթափ
	Զառիթափ գյուղ

	 
	Ախտա գյուղ

	 
	Արտավան գյուղ

	 
	Բարձրունի գյուղ

	 
	Գոմք գյուղ

	 
	Խնձորուտ գյուղ

	 
	Կապույտ գյուղ

	 
	Մարտիրոս գյուղ

	 
	Նոր Ազնաբերդ գյուղ

	 
	Ուղեձոր գյուղ

	 
	Սարավան գյուղ

	 
	Սերս գյուղ

	Նոյեմբերյան
	Նոյեմբերյան քաղաք

	 
	Բաղանիս գյուղ

	 
	Բարեկամավան գյուղ

	 
	Բերդավան գյուղ

	 
	Դովեղ գյուղ

	 
	Կոթի գյուղ

	 
	Ոսկեպար գյուղ

	 
	Ոսկեվան գյուղ

	 
	Ջուջևան գյուղ

	Կողբ
	Կողբ գյուղ

	
	Զորական գյուղ


Աղյուսակից երևում է, որ վերը նշված խոշորացված համայնքներում ընդգրկված են նաև այնպիսի բնակավայրեր, որոնք չեն համարվում սահմանամերձ, հետևաբար, ՀՀ կառավարության որոշման մեջ համապատասխան փոփոխություններ չկատարելու դեպքում անհրաժեշտ կլինի սոցիալական աջակցություն տրամադրել նաև այդ բնակավայրերի՝ շուրջ 1000 ընտանիքներին: 
3. Առկա խնդիրների առաջարկվող լուծումները
 Նախագծով առաջարկվում է ՀՀ կառավարության 18.12.2014թ-ի N1444-Ն որոշման N 1 հավելվածի ցանկում նշել համապատասխան համայնքները և դրանց կազմում ընդգրկված այն բնակավայրերը, որոնք համարվում են սահմանամերձ և այդ բնակավայրերի ընտանիքներին պետք է տրամադրվի սոցիալական աջակցություն: Արդյունքում՝ Հայաստանի Հանրապետության կառավարության կողմից սահմանած սացիալական աջակցության շրջանակը, ինչպես նաև ՀՀ 2017 թվականի պետական բյուջեով այդ նպատակի համար նախատեսված միջոցները կմնան անփոփոխ:

4.  Կարգավորման առարկան
 
Նախագծի կարգավորման առարկան սահմանամերձ համայնքների սահմանամերձ բնակավայրերում  կենսապայմանների բարելավումն է:
5. Նախագծի մշակման գործընթացում ներգրավված ինստիտուտները և անձինք     Նախագծի մշակումն իրականացվել է ՀՀ տարածքային կառավարման և զարգացման նախարարության կողմից։
6. Իրավական ակտի կիրառման դեպքում ակնկալվող արդյունքը
 Նախագծի ընդունման արդյունքում ակնկալվում է անփոփոխ թողնել Հայաստանի Հանրապետության կառավարության կողմից սահմանած սացիալական աջակցության շրջանակը, ինչպես նաև ՀՀ 2017 թվականի պետական բյուջեով այդ նպատակի համար նախատեսված միջոցները:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Հայաստանի Հանրապետության սահմանամերձ համայնքներին տրվող սոցիալական աջակցության փոխհատուցման ենթակա ծավալները և փոխհատուցման կարգը հաստատելու և Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Հայաստանի Հանրապետության սահմանամերձ համայնքներին տրվող սոցիալական աջակցության փոխհատուցման ենթակա ծավալները և փոխհատուցման կարգը հաստատելու և Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:
